
GOUVENE HOCHUL ANONSE FINISMAN YON PWOJE DEVLOPMAN LOJMAN
ABODAB K| KOUTE 31 MILYON DOLA NAN BOUK ENTERYE ROCHESTER

270 on East kreye 112 kay, ki gen ladan 55 avéek sévis sip0 pou veteran ak
granmoun aje yo

Envestisman an ap konplete inisyativ "Finger Lakes Forward" lan — ki se estrateji
global rejyon an pou revitalize kominote yo ak devlope ekonomi an

Foto 270 on East yo disponib isit la

Gouvene Kathy Hochul te anonse jodi a finisman yon devlopman lojman abodab ki
koute 31 milyon dola nan Bouk Enteryé (Inner Loop) Rochester. 270 on East ki fek
konstwi a gen ladan 112 apatman abodab, sa gen ladan 55 sevis sipo pou veteran ak
granmoun aje yo.

"Administrasyon mwen an kontinye rete tre konsantre sou revitalize anba lavil yo,
ogmante rezév lojman abodab ak bay sevis sipo pou Nouyoke vilnerab yo", Gouvéne
Hochul te deklare. "270 on East bay lojman sekiriteé, moden ak efikas pou enéji pou
plis pase 100 fanmi epi esansyel pou amelyore kalite lavii ak pémét yon avni ki pi
abodab epi sekirize avni katye Bouk Enteryé Rochester a".

"Lojman sip0 bay yon alténativ akeyan epi ki gen sip0 ke veteran ak granmoun aje yo
ka rele lakay yo epitou ap resevwa sévis ki nesese"”, Gouvené Adjwen Antonio
Delgado te deklare. "Lojman sip0 ki fek konstwi nan Bouk Enteryé Rochester a pral
non seélman bay yon refij sekirité pou veteran ak granmoun aje yo men tou pral bay ot
opotinite lojman abodab pou |6t Nouyoke yo ki gen difikilte".

270 on East te konstwi sou yon paseél té vil Rochester te achte nan kad Pwojé
Transfomate Lés Bouk Enteryé (Inner Loop East) li a, yon efo ki te lanse an 2016 pou
transfome otowout Bouk Enteryé anba nivo te a nan epok 1950 yo pou tounen yon
otowout dinamik, sekirite ak kominote rezidansyel ak komésyal ki adapte pou pyeton.
270 on East toupre Union Square Apartments ak Charlotte Square nan Bouk la, de 10t
devlopman HCR finanse nan kad transfomasyon Bouk Enteryée a.

Bilding senk etaj ki fek konstwi a gen ladan 49 apatman ki gen yon sél pyes, 36
apatman avek yon chanmakouche ak 27 apatman avek de chanmakouche. Tout 112
apatman yo abodab pou fanmi ki gen revni ki nan oswa pi ba pase 80 pousan Revni
Mwaynn Zon (Area Median Income, AMI) lan, avek 36 abodab pou moun ki nan oswa
pi ba pase 60 pousan AMI ak 63 abodab pou moun ki nan oswa pi ba pase 50 pousan
AMI.

Se Inisyativ Lojman Sipo Empire State (Empire State Supportive Housing Initiative,
ESSHI) ki finanse sévis ak sibvansyon lokasyon pou 55 inite sipo epi se Depatman
Sante Eta New York (New York State Department of Health, NYSDOH) k ap administre
li. Gen 35 kay ki rezéve pou granmoun aje ki gen aksé nan sévis Episcopal SeniorLife
Communities ofri. Sevis sa yo gen ladan sévis sante lakay, kowodinasyon swen,
transpo, devlopman plan vyeyisman an sante, tes depistaj sante mantal, ak sipo pou fe
maket epi planifikasyon ak preparasyon manje.

Gen yon lot 20 inite sipo ki rezeve pou veteran ki gen aksé nan sevis Eagle Star
Housing bay yo. Sa yo enkli sévis transpo, fomasyon pwofesyonél ak sévis edikasyon.

Ekipman rezidansyeél yo gen ladan yon lakou sou twati a, plizyé sal pou rezidan, yon
sant komesyal ak enstalasyon lesiv nan chak eta;.

Devlopman enegji efikas la fet pou satisfé nom Energy Star Ajans Pwoteksyon
Anviwonman (Environmental Protection Agency, EPA) an pou kay ak nom Pwogram
Nouvo Konstriksyon Rezidansyél Ba Altitid Otorite Rechéch ak Devliopman Eneji Eta
New York (New York State Energy Research and Development Authority, NYSERDA),
nan itilize aparéy limye efikas, sistem chofaj ak refwadisman ki gen gwo efikasite,
enstalasyon dlo ki gen feb sikilasyon ak tapi ak kousen Green Label Plus.

270 on East twouve li toupre estasyon otobis ki konekte pasaje yo ak tout pati nan
Rochester, swen sante, famasi, bank ak gadri yo.

Se CSD Housing, LLC ki te devlope pwoje a epi Christa Construction te konstwi li.

Envestisman Eta a nan 270 on East te gen ladan 5.3 milyon dola obligasyon pémanan
ki gen egzanpsyon fiskal; Kredi Enpo Federal sou Lojman ki jenere 9.5 milyon dola nan
fon pwop ak apeprée 12.6 milyon dola nan sibvansyon ki soti nan Biwo Renouvélman
Kay ak Kominote (Homes and Community Renewal, HCR) Eta New York atrave
Pwogram Lojman pou Moun ki Gen Revni Mwayen ak Pwogram Nouvo Konstriksyon.
Vil Rochester te bay 1.5 milyon dola.

270 on East konplete plan global Gouvené Hochul la pou fé lojman pi abodab, ekitab,
ak estab. Gouveneé a te entwodui epi garanti ak sikse, nan Bidjé Eta pou ane 2022-23,
yon nouvo plan lojman konplé ki koute 25 milya dola, sou senk ane, ki pral ogmante
rezev lojman nan kreye oswa prezeve 100,000 kay abodab atrave New York ki gen
ladan 10,000 ak sévis sip0 pou popilasyon vilnerab yo, plis elektrifikasyon yon lot
50,000 kay.



Komise Biwo Renouvelman Kay ak Kominote a, RuthAnne Visnauskas, te
deklare, "270 on East te kreye yon kay ki an sekirite ak abodab pou 112 fanmi,
granmoun aje, ak veteran nan ke anba lavil Rochester. Angajman Gouvéné Hochul
pran pou ogmante rezév lojman abodab atravé Eta a, espesyalman nan kominote iben
yo nan no Eta New York, pral kontinye kreye katye pou itilizasyon miks ki divésifye,
enklizif ak pwospé kote moun pral vle viv ak travay. Mési a Vil Rochester, Christa
Development, CSD Housing ak founisé sevis sipo nou yo, Eagle Star Housing ak
Episcopal SeniorLife Communities, pou travay yo nan pemét sa tounen yon reyalite".

Reprezantan Joe Morelle te deklare, "Finisman 270 on East montre angajman solid
nou pou agrandi lojman abodab ak sipo nan kominote nou an. Mwen fyé déske m te
bay finansman federal pou pwojé sa a k ap ede konstwi yon avni ekitab ak enklizif
pandan n ap revitalize korido anba lavil Rochester a tou. Mwen rekonesan pou
devouman Gouvéné Hochul pou li ranfose opotinite lojman yo epi mwen pa ka tann
pou nou kontinye travay ansanm pou leve fanmi Rochester yo".

Senaté Eta a Jeremy Cooney te deklare, "Eta New York fye pou | rejwenn patné nou
yo nan ajans gouveénman ak kominote yo sou envestisman enpotan sa a nan lojman
Rochester. Mwen pa ka tann pou m wé avni katye sa a pandan n ap rekonekte katye
Bouk Enteryé a avék rés vil la epi kreye nouvo opotinite pou kwasans ak ekite pou
jenerasyon k ap vini yo".

Manm Asanble Demond Meeks te deklare, "Finisman 270 on East se yon gwo pa
nan direksyon pou amelyore kondisyon lavi pou kominote nou an. Ensekirite lojman
kapab selman abode atrave efo sible pou bay lojman bon kalite ak abodab. Nou dwe
kontinye travay ansanm pou kreye yon katye ekitab ak enklizif pou tout fanmi ak
rezidan vil Rochester yo".

Chef Egzekitif Konte Monroe a Adam Bello te deklare, "Akse nan lojman abodab se
yon eleman enpotan nan enteré administrasyon mwen an pou asire sante ak sekirite
rezidan Konte Monroe yo. Konpléks lojman nan 270 East Avenue nan ke anba lavil
Rochester pral transfome lavi manm kominote ki pi vilnerab nou yo, epi mwen remesye
Eta New York, Gouvéné Hochul, ak NYS HCR pou envestisman yo nan resous sa a ki
nesesée anpil".

Michael F. Dehmler, Manm Dirijan CSD Housing, te deklare, "270 on East se yon
egzanp ekselan sou fason lojman sipo bon kalite ak abodab ka amelyore anpil objektif
ak inisyativ pou reyamenajman kominote. CSD Housing tre fyé déske li te gen opotinite
pou | jwe yon wol enpotan nan vizyon vil Rochester pou yon 'bouk enteryé’ ki
reyimajine epi pou kontribiye anpil nan divesite lojman ki disponib nan yon katye
prensipal Rochester".

Akselerasyon pwogram Finger Lakes Forward



Anons jodi a vin konplete pwogram “Finger Lakes Forward”, ki se plan konplé rejyon an
pou jenere kwasans ekonomik djanm ak devlopman kominoté. Plan ki fét sou plan
rejyonal la konsantre sou envesti nan endistri kle, sa enkli fotonik, agrikilti ak
pwodiksyon manje, ak manifakti avanse. Kounye a, rejyon an ap akselere Finger Lakes
Forward gras ak yon envestisman 500 milyon dola Eta a ap fé nan kad Inisyativ
Revitalizasyon Rejyon NO Eta a. Envestisman 500 milyon dola Eta a pral ensite biznis
prive yo envesti plis pase 2.5 milya dola — epi plan rejyon an, jan yo soumeét li a,
prevwa jiska 8,200 nouvo djob. Gen plis enfomasyon ki disponib isit |a.

